
KOMUNITATEA

Internetak, garai batekoak eta gaur-
koak, ia izenean soilik dute antzik. Ez 
natzaizu gehiegi luzatuko gaur egungo 
bizimoduaren abiadura azaltzen, ira-
kurle, ondo ezagutuko baituzu. Baina 
sare sozialek eta momentuko informa-
zioak, zuzenekoak azken urteetan hartu 
duten protagonismoak aldaketa batzue-
tara eraman dute ARGIA ere. Zein ez da 
inoiz sare sozialetan zabaldutako edo 
lagunen batek emailez, whatsappez pa-
satako lotura batetik zuzenean hedabi-
de bateko artikulu jakin batera sartu? 

Web orri nagusietara zuzenean sar-
tzeko joera behera doa, eta albiste zeha-
tzetarako loturak doaz gora. Beraz, 
gaurko erronka testu konkretu horre-
tatik jendeak webguneko beste albiste 
batzuetara jo dezan lortzea da. Horrega-
tik Interneten zintzilikatutako artikulu, 
erreportaje eta albisteen aurpegi-be-
rritzea. Gaiari lotutako beste zenbait 
artikulu gomendagarri eskainiko dira 
irakurritako albistean bertan, eta azken 
urteetan ARGIAn gaikako kanalak osa-
tuz joateko ahalegina hemen ere ikusiko 
da. Dena gailu guztietara gaituta eta di-
seinu berrituarekin.

Liveblogging, zuzeneko jarraipenak
Zuzeneko jarraipenak ARGIAtik. Eta 
esango duzu, hori zer berrikuntza da? 
Hori lehen ere egiten zen... Baina ez 
ARGIAn bertan, ARGIAren zerbitzarian 
gordez informazioa. Honetan ere sare 
sozialek pusketa jan digute. Momentuko 
jarraipenak egiteko jotzen dugu norma-
lean Twitterrera, eta bertan aukeratzen 
dugu zein traola edo zein hedabideren 
bidez ezagutu nahi dugun berria. Eta 
hedabideok ere jokoan sartu gara. Gure 
webean orain arte gehienez ere Storify
bat sartu dugu (Twitterren traola bati 
lotuta jartzen ari direnak irakurriz joan 
ahal izateko) eta jasotzen goazen infor-

mazioarekin albiste bat osatuz joan izan 
gara. Baina zuzeneko informazioa sare 
sozialen zerbitzarietan biltzen dugu, eta 
noizbait hori galduz gero, akabo eginda-
ko lana. Liveblogging teknikak ARGIA-
ren webgunean bertan, albisteak zuze-
neko jarraipenak egiteko prest izatea 
esan nahi du. Informazioa norberaren 
datu baseetan gordez, zuzeneko jarrai-
pen zabala egiteko aukera ematen du. 
Munduko hedabide nagusiek hartu du-
ten joera da hau. Sare sozialetan zuze-
neko informazioa zabaltzen jarraituko 
du ARGIAk, baina webgunea ere prest 
izanez halako gertaerak era eroso eta 
erakargarrian jarraitzeko. n

“ ARGIA arnasgune bat da”

ARGIA berrituaz iritzia
Aspaldian aldizkariari buruzko oharrak 
bidali nahi nizkizuela, eta azkenean 
gaur! 4 bat aldizkari ikusi eta gero hauxe 
inpresioa:
· Blokeak hobeto antolatuta daudela 
iruitzen zait, gustatu zait lehen zatiak 
aktualitateko kontuak aztertzea panora-
man eta gero gainerakoak.
· Hasierako atal horretan ez zaizkit asko 
gustatzen alboetako berri laburrak (bi-
deoen aipamenak...), hain estu eta labur 
jarrita ez dute ia argibiderik ematen.
· Hurrengo atalak ondo, elkarrizketa eta 
erreportajeak neurrikoak, beti kontu in-
teresgarriak tartean.
· Iritzien atala, ohikoak eta kulturako 
kritikak ere ondo. Telegramari ez diot 
zentzu handirik ikusten, hasierako berri 
laburrak bezala, informazio hain gutxi 
emanda pobretxo geratzen da.
· Beranduegi “berpiztea” ona! Sare so-
zialetarako amu politak dira, eta ederra 
litzateke hilean behin bada ere bideotxo 
bat ateratzea, lehengoen tankerakoa!
· Azkenerako utzi dut ohar garrantzitsu 
bat: irudipena dut, azken aldaketekin, 
Euskal Herriak eta euskal kulturak pisua 
galdu ote duten, eta beste gai batzuek 
irabazi: nazioarteko kontuek, mundu 
mailako arazoek, kanpoko adituek... Aza-
letan eta azken hilabeteetan landutako 
gai nagusietan horixe iruditu zait. Nik, 
aukeran, balantza pixka bat “geurera” 
ekartzea eskertuko nuke, eta kulturari 
beste begi batzuekin erreparatzen jarrai-
tzea, ahal bada maizago.
· Postu bikaina jarri zenuten Durangon!

Eskerrik asko egiten duzuen lanagatik, 
eta hurren arte.

Xabier Azkue, ARGIAkoa

DISEINU ALDAKETA WEBGUNEKO ALBISTEETAN

Zuzeneko jarraipenak 
egiteko prest

Eskerrik asko Azkue, oso 
kontuan hartuko ditugu zuk 
esanak. Eman zuk ere ARGIA 
berrituaz zure iritzia:
•	 Sare sozialetan #argiaeraberritua 

traola erabilita.
•	 emailez harpide@argia.eus-era 

idatzita.


